Ա Մ Փ Ո Փ Ա Թ Ե Ր Թ
«ՀԱՏԻՍ ՀՐԱԲՈՒԽ» ԲՆՈՒԹՅԱՆ ԵՐԿՐԱԲԱՆԱԿԱՆ ՀՈՒՇԱՐՁԱՆԻ ՍԱՀՄԱՆՆԵՐԸ ԵՎ ԸՆԴՀԱՆՈՒՐ ՏԱՐԱԾՔԻ ՉԱՓԸ ՀԱՍՏԱՏԵԼՈՒ, ԱԿՈՒՆՔ ՀԱՄԱՅՆՔԻ ԱԿՈՒՆՔ, ԶՈՎԱՇԵՆ, ՀԱՏԻՍ ԵՎ ԿՈՏԱՅՔ ԲՆԱԿԱՎԱՅՐԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ՝ ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ  ՀՈՂԱՄԱՍԵՐԸ ՈՐՊԵՍ ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ, ՆՊԱՏԱԿԱՅԻՆ ԵՎ ԳՈՐԾԱՌՆԱԿԱՆ ՆՇԱՆԱԿՈՒԹՅՈՒՆԸ ՓՈԽԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.Վարչապետի աշխատակազմի տեսչական մարմինների աշխատանքների համակարգման գրասենյակ
	№ //9957

	
	20.03.2024թ.

	1. Նորմատիվ իրավական ակտերի մասին օրենքի 12-րդ հովածի 1-ին մասի համաձայն՝ նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը: Հաշվի առնելով, որ Նախագծի վերնագրում խոսվում է հողամասերն անժամկետ և անհատույց օգտագործման իրավունքով տրամադրելու մասին, սակայն բովանդակության մեջ այդ հանգամանքին առհասարկ անդրադարձ չի կատարվում, ուստի առաջարկում եմ Նախագծի վերնագիրը համապատասխանեցնել բովանդակությանը։

2. Նախագծի հիմքում դրվել է ՀՀ քաղաքացիական օրենսգրքի (այսուհետև՝ Օրենսգիրք) 605-րդ հոդվածը, որով կարգավորում են նվիրաբերությանն առնչվող հարաբերությունները, սակայն ամբողջ նախագծում օգտագործվում է նվիրատվություն բառը։ Հաշվի առնելով, որ Օրենսգրքի համաձայն նվիրատվությունը և նվիրաբերությունը տարբեր հասկացություններ են և դրանց վերաբերվող կարգավորումները ևս էականորեն տարբերվում են, ուստի առաջարկում եմ Նախագծում նվիրատվություն բառի փոխարեն գործածել նվիրաբերություն բառը։
	1.Ընդունվել է







2. Ընդունվել է

	2․ Բնապահպանության և ընդերքի տեսչական մարմին
	№ 01/29.3/9/1508

	
	20.03.2024թ.

	Առաջարկություններ և առարկություններ չկան:
	
	

	3. Տարածքային կառավարման և ենթակառուցվածքների նախարարություն
	№ ԳՍ//9237

	
	22.03.2024թ.

	1. Նախագծի 2-րդ կետով նախատեսվում է որպես նվիրատվություն Հայաստանի Հանրապետությանը՝ ընդունել համայնքային սեփականություն հանդիսացող 144,7 հեկտար հողամաս, սակայն նախագծի նախաբանում վկայակոչված չէ ՀՀ կառավարության կողմից տվյալ անշարժ գույքի նվիրատվություն ընդունելու լիազորող նորմը,

2. [bookmark: _Hlk162348503]Նախագծից պարզ չէ, թե որ պետական կամ ենթակա պետական մարմնին է ամրացվելու Նախագծի 2-րդ կետում նշված անշարժ գույքը։ Առաջարկում ենք նշվածի մասով Նախագծում նախատեսել նոր դրույթ՝ հիմք ընդունելով «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի կարգավորումը և այն հղում կատարել Նախագծի նախաբանում,


















3. Նախագծի 4-րդ կետում՝ «Սույն որոշման 1-ին և 2-րդ և 3-րդ կետերին համապատասխան`» ձևակերպումը կարծում ենք տեղին չէ,

4. Հաշվի առնելով, որ Նախագծով չի նախատեսվում որևէ գույքի նվիրաբերություն, ուստի Նախագծի նախաբանից անհրաժեշտ է հանել ՀՀ քաղաքացիական օրենսգրքի 605-րդ հոդվածին (Նվիրաբերություն) կատարված հղումը,

5. Ելնելով Նախագծի բովանդակությունից՝ առաջարկում ենք վերանայել Նախագծի բնույթը և ըստ այդմ Նախագծի 7-րդ կետի համապատասխանությունը՝ «Նորմատիվ իրավական ակտերի մասին» օրենքի 23-րդ հոդվածի պահանջներին,

6. «Պետական գույքի կառավարման մասին» ՀՀ օրենքը չի տարածվում Կոմիտեի կողմից անտառային հողերի, ընդերքի, բնության հատուկ պահպանվող տարածքների, մեկուսի ջրային օբյեկտների և պետությանը պատկանող այլ բնական պաշարների, պատմության և մշակույթի՝ օտարման ոչ ենթակա անշարժ հուշարձանների հողամասերի տնօրինման վրա, ուստի առաջարկում ենք նախագծի 3-րդ կետով սահմանվող գրանցման աշխատանքների ապահովումը ՀՀ ՏԿԵՆ պետական գույքի կառավարման կոմիտեի փոխարեն վերապահել ՀՀ շրջակա միջավայրի նախարարությանը,






7. Անհրաժեշտ է վերանայել նաև Նախագծի 4-րդ կետի 6)-րդ, 12)-րդ և 16)-րդ ենթակետերում նշված հողամասերի մակերեսները և կադաստրային քարտեզում դրանց առկայությունը։
	1. Ընդունվել է 





2. Չի ընդունվել, հիմք ընդունելով Հողային օրենսգրքի և «Բնության հատուկ պահպանվող տարածքների մասին» օրենքի համապատասխան կարգավորումները՝ Կառավարության սույն որոշման նախագծի մշակման հիմնական նպատակն է առանձնացված հողամասերի նկատմամբ իրավական առանձնահատուկ ռեժիմ սահմանելը, ինչը չի ենթադրում այդ հողամասերը պետական որևէ մարմնին ամրացնելու անհրաժեշտություն: Համաձայն  «Բնության հատուկ պահպանվող տարածքների մասին» օրենքի 19-րդ հոդվածի 3-րդ մասի՝ բնության հուշարձանի անձնագիրն ընդգրկում է նաև տեղեկատվություն սեփականատիրոջ և հողօգտագործողի մասին, սույն որոշմամբ առանձնահատուկ իրավական կարգավիճակ ստանալուց հետո առանձնացված հողատարածքների հիման վրա կմշակվի նաև համապատասխան անձնագիր:



3. Ընդունվել է


4. Ընդունվել է 





5. Ընդունվել է




6. Չի ընդունվել, «Պետական գույքի կառավարման մասին» ՀՀ օրենքի 2-րդ հոդվածի 1-ին մասով սահմանված է, որ օրենքի գործողությունը չի տարածվում պետական սեփականություն հանդիսացող հողամասերի, այդ թվում՝ հատուկ պահպանվող տարածքների վրա, մինչդեռ Կառավարության սույն որոշմամբ նախատեսվում է համայնքային սեփականության և գյուղատնտեսական նշանակության հողամասերի նկատմամբ Հայաստանի Հանրապետության սեփականության իրավունքի պետական գրանցում:


7. Ընդունվել է

	4. ԳԱԱ «Եկրաբանական գիտությունների ինստիտուտ» ՊՈԱԿ
	№ 2452-71

	
	25.03.2024թ.

	Առաջարկություններ և առարկություններ չկան:
	

	5. Կոտայքի մարզպետարան
	№ 01/03․1/02028

	
	19.03.2024թ.

	Առաջարկվում է նախագծի տեքստային մասում նշված «խոշորացված» բառը հանել, քանի որ գործող իրավական ակտերում համայնքների անվանումներում բացակայում է «խոշորացված» տերմինը:
	       Ընդունվել է

	6.Կադաստրի կոմիտե
	№ ՍԹ/4553

	
	21.03.2024թ.

	1. Նախագծի վերնագիրը և բովանդակությունը միմյանց չեն համապատասխանում, քանի որ վերնագրի համաձայն՝ Նախագիծը հողամասերը որպես նվիրատվություն ընդունելու և դրանք անժամկետ և անհատույց օգտագործման իրավունքով տրամադրելու մասին է, այնինչ Նախագծի բովանդակության մեջ բացակայում են հողամասերն անժամկետ և անհատույց օգտագործման իրավունքով տրամադրելու վերաբերյալ կարգավորումները: Բացի այդ, Նախագծի նախաբանում հղում է կատարվում ՀՀ քաղաքացիական օրենսգրքի 605-րդ հոդվածին, որով կարգավորվում են նվիրաբերության իրավահարաբերությունները, իսկ Նախագծի վերնագիրն ու բովանդակությունը վերաբերում են հողամասերի նվիրատվությանը: Նշվածի հիմքով առաջարկում ենք համապատասխանեցնել Նախագծի վերնագիրը, նախաբանը և բովանդակությունը:

2. [bookmark: _Hlk162258790]Նախագծի 4-րդ կետի 6-րդ ենթակետում նշված Հայաստանի Հանրապետության Ակունք խոշորացված համայնքի Ակունք բնակավայրի վարչական սահմաններում գտնվող 07-009-0103-0013 կադաստրային ծածկագրով անշարժ գույքի վերաբերյալ տրված իրավունքների պետական գրանցման N 05032024-07-0037 վկայականում տեղի է ունեցել տեխնիկական վրիպակ՝ հողամասի մակերեսը 4.46976 հա-ի փոխարեն նշվել է 0.46976 հա, հետևաբար ուղղում կատարելու համար անհրաժեշտ է Կադաստրի կոմիտե էլեկտրոնային ծառայությունների մատուցման հարթակի www.e-cadastre.am միջոցով ներկայացնել վրիպակի ուղղման դիմում, և Նախագիծը շրջանառել կատարված փոփոխությունները դրանում ներառելուց հետո:


3. Նախագծի 4-րդ կետի 16-րդ ենթակետում նշված Հայաստանի Հանրապետության Ակունք խոշորացված համայնքի Կոտայք բնակավայրի վարչական սահմաններում գտնվող 07-038-0110-0001 կադաստրային ծածկագրով գյուղատնտեսական նշանակության հողերից 7,1 հեկտար արոտավայրի նկատմամբ իրավունքի պետական գրանցում կատարված չէ: Վերոգրյալի հաշվառմամբ գույքի նվիրատվությունը կատարելու նպատակով առաջին հերթին անհրաժեշտ է կատարել նշված հողամասի նկատմամբ համայնքի սեփականության իրավունքի պետական գրանցում և Նախագիծը դնել շրջանառության մեջ՝ պետական գրանցման համապատասխան տվյալները ներառելուց հետո:

4. Միևնույն ժամանակ հայտնում ենք, որ ՀՀ հողային օրենսգրքի 3-րդ հոդվածի համաձայն՝ հողերի նպատակային և գործառնական նշանակությունը փոփոխելու իրավասությունը վերապահված է տեղական ինքնակառավարման մարմիններին, հետևաբար՝ Նախագծի 4-րդ կետն անհրաժեշտ է համապատասխանեցնել նշված նորմի պահանջներին:
	1. Ընդունվել է













2. Ընդունվել է












3. Ընդունվել է











4. Ընդունվել է





	7.Քաղաքաշինության կոմիտե
	№ 01/11.4/4016

	
	19.03.2024թ.

	ՀՀ քաղաքաշինության կոմիտեն դիտողություններ և առաջարկություններ չունի՝ նշված փոփոխությունները ՀՀ Կոտայքի մարզի միկրոռեգիոնալ մակարդակի համակցված տարածական պլանավորման «Կոտայք-8»  փաստաթղթերում ներառելու պայմանով:
	    Ընդունվել է


	8. Ֆինանսների նախարարություն
	№ 01/11-4/10119

	
	15.05.2024թ.

	Առաջարկություններ և առարկություններ չկան:
	

	9. Էկոնոմիկայի նախարարություն
	№ 01/5160

	
	19.03.2024թ.

	Առաջարկություններ և առարկություններ չկան:
	

	10. Արդարադատության նախարարություն
	№ //15839

	
	23.04.2024թ.

	1. Ղեկավարվելով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթներով, որոնց համաձայն՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը», անհրաժեշտ է Նախագծի վերնագիրը համապատասխանեցնել Նախագծի բովանդակության հետ, մասնավորապես՝ Նախագծի 1-ին կետով հաստատել «Հատիս հրաբուխ» բնության երկրաբանական հուշարձանի սահմանները (երկրատեղանքների հատակագիծը)՝ համաձայն N 1 հավելվածի և ընդհանուր տարածքի չափը, ինչը սակայն արտացոլված չէ Նախագծի վերնագրում: Միաժամանակ առաջարկում ենք Նախագծի վերնագրից հանել «ԴՐԱՆՑ ՆԿԱՏՄԱՄԱԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԵՓԱԿԱՆՈՒԹՅԱՆ ԻՐԱՎՈՒՆՔԻ ՊԵՏԱԿԱՆ ԳՐԱՆՑՄԱՆ,» բառերը:

2. «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Ղեկավարվելով վերոնշյալ իրավանորմերի դրույթներով՝ անհրաժեշտ է Նախագծի նախաբանից հանել Հայաստանի Հանրապետության հողային օրենսգրքի 75-րդ հոդվածին կատարվող հղումը, քանի որ Նախագծում առկա չեն պետության և համայնքների սեփականությանը պատկանող հողերն առանց մրցույթի, անհատույց (մշտական) օգտագործման տրամադրելու վերաբերյալ կարգավորումներ, միաժամանակ անհրաժեշտ է նախ Նախագծի նախաբանից հանել նաև Հայաստանի Հանրապետության կառավարության 2008 թվականի օգոստոսի 14-ի N 967-Ն որոշումը,» բառերը, քանի որ դրանք չեն հանդիսանում սույն Նախագծի ընդունման համար հիմք հանդիսացող լիազորող նորմեր:

3. Միաժամանակ վերոնշյալի համատեքստում հարկ ենք համարում անդրադառնալ Նախագծի 4-րդ հոդվածում սահմանված այն կարգավորմանը, որի համաձայն շրջակա միջավայրի նախարարին՝ հողերի նկատմամբ Հայաստանի Հանրապետության սեփականության իրավունքի պետական գրանցումն իրականացնելուց հետո, եռօրյա ժամկետում Ակունք համայնքի ղեկավարին առաջարկել ձեռնարկել պետական սեփականություն հանդիսացող հողերի՝ հատուկ պահպանվող տարածքների նպատակային նշանակության և բնապահպանական գործառնական նշանակության հողերի փոխադրման գործընթաց, մասնավորապես այս կապակցությամբ հարկ ենք համարում նշել, որ Նախագծի սույն կարգավորման համատեքստում Նախագծի նախաբանը ունի խմբագրման կարիք, քանի որ Նախագծից պարզ չի դառնում, թե ինչ իրավանորմերի հիման վրա և ինչ ընթացակարգով է իրականացվելու վերոնշյալ գործընթացը:
	1. Ընդունվել է:














2. Ընդունվել է:

























3. Ընդունվել է:

	11. ՀՀ վարչապետի աշխատակազմի իրավաբանական վարչություն
	№ 

	
	03.05.2024թ.

	1. Նախագծի նախաբանում նշված «Բնության հատուկ պահպանվող տարածքների մասին» օրենքի 5-րդ հոդվածի 1-ին մասից, ինչպես նաև նախագծի հիմնավորումից, ըստ էության, բխում է, որ տեղի է ունենում բնության հատուկ պահպանվող տարածքի ստեղծում, ինչն արտացոլված չէ նախագծում:

2. Նախագծի նախաբանում հղում է կատարված Ակունք համայնքի ավագանու որոշմանը, որը նախագծի փաթեթում արտացոլված չէ, ինչի պայմաններում հնարավոր չէ կարծիք կազմել ավագանու որոշման բովանդակության վերաբերյալ, ինչը նաև խնդրահարույց է նախագիծը իրավական փորձաքննության ենթարկելու առումով:




3. Նախագծի 2-րդ կետի 16-րդ ենթակետում նախատեսվում է, որպես նվիրաբերություն ՀՀ-ին ընդունել որոշման նախագծի 2-րդ կետով նախատեսված տարածքները, և նախագծի նախաբանում հղում է կատարված ՀՀ քաղաքացիական օրենսգրքի 605-րդ հոդվածին, ինչը գտնում ենք՝ չի բխում նշված օրենսգրքի հոդվածի տրամաբանությունից, քանի որ նախագծում նշված չէ նվիրաբերության հանրօգուտ նպատակը և պայմանները, որոնց բացակայության պայմաններում անհարաժեշտ է կնքել նվիրատվության պայմանագիր:

4. Նախագծի 3-րդ կետով ՀՀ ՏԿԵՆ պետական գույքի կառավարման կոմիտեի նախագահին հանձնարարվում է իրականացնել նախագծի 2-րդ կետով նախատեսված հողերի նկատմամբ ՀՀ սեփականության իրավունքի պետական գրանցումը, սակայն, նվիրաբերության պայմանագրի կնքման հանձնարարական նշված չէ:

5. Նախագծի 4-րդ կետով նախատեսված դրույթի ամրագրման անհրաժեշտությունը պարզաբանման անհարաժեշտություն ունի, այդ թվում՝ իրավական հիմքի մասով, նկատի ունենալով, որ նախագծի 2-րդ կետով նախատեսված հողերի նկատմամբ գրանցվելու է ՀՀ սեփականության իրավունքը:

6. Նախագծի վերնագրում իրավական ակտի բնույթը նշված է որպես նորմատիվ, ինչը խնդրահարույց է «Նորմատիվ իրավական ակտերի մասին» օրենքի 2-րդ հոդվածի տեսանկյունից:

	1. Ընդունվել է:







2. Ընդունվել է:









3. Ընդունվել է








4. Ընդունվել է:






5. Ընդունվել է:






6. Ընդունվել է:

